
Broj: 01-012/24 

Kakanj, 30.01.2024.godine 

 

OPĆINA KAKANJ 

OPĆINSKI NAČELNIK 

OPĆINSKO VIJEĆE 

 

Predmet: Informacija o radu Udruženja „Razvojni centar općine Kakanj“ za period januar-

decembar 2023. godine 

Poštovani, 

ovim putem Vam podnosim informaciju o radu i aktivnostima Udruženja Razvojni centar 

općine Kakanj za period od 01.01.2023. godine do 31.12.2023. godine obuhvaćajući ključne 

aspekte naše aktivnosti i postignuća koja su obilježila proteklo razdoblje.  

U godini koja je iza nas, Razvojni centar ostvario je zavidne rezultate, ističući se kao 

katalizator napretka i inovacija u našoj zajednici. Kroz predan rad, saradnju s relevantnim 

faktorima razvoja i strateško vođenje projekata, postigli smo značajan napredak u 

ostvarivanju ciljeva usmjerenih prema unapređenju ekonomskog, društvenog, i obrazovnog 

prosperiteta općine Kakanj. Ovaj izvještaj će vam pružiti uvid u konkretne aktivnosti koje su 

doprinijele postizanju rezultata, a također će naglasiti našu posvećenost održivom razvoju i 

unapređenju kvalitete života naših sugrađana. 

Finansije 

Udruženje Razvojni centar općine Kakanj je udruženje od posebnog značaja za općinu 

Kakanj, te shodno potpisanim ugovorima ima direktno finansiranje od strane Općine Kakanj. 

Prethodne godine, imali smo predviđeni budžet u iznosu od 33.000,00 KM. Izvještaji o 

utrošenim sredstvima po osnovu našeg predviđenog budžeta su dostavljeni Službi za privredu, 

urbanizam i zaštitu okoline Općine Kakanj. Ukupan iznos sredstava koji smo iskoristili za 

poslovanje u periodu 01/23-12/23 iznosi: 32.976,75 KM. Budžet je iskorišten za plate (plata 

direktora, kao jedinog uposlenika), za troškove održavanja kancelarije, knjigovodstvene 

troškove, hemijska sredstva za čišćenje i nabavku kancelarijskog materijala i sl. 

U nastavku možete vidjeti kratak tabelarni pregled utrošenih sredstava. 

Vrsta troška Iznos u KM 

Materijalni troškovi 2.387,85 

Plate i naknade 30.588,90 

Ostali troškovi / 

UKUPNO 32.976,75 

  

Poslovne aktivnosti 

U protekloj godini nastavili smo svoju posvećenost implementaciji različitih razvojnih 

aktivnosti. Održali smo i ojačali saradnju sa privrednim društvima sa područja općine Kakanj, 

te shodno tome i ove godine smo pripremili niz uspješnih aplikacija na poticajne programe za 

privredu, kako onih koji se tiču nabavke različite opreme, tako i onih koji se tiču 

zapošljavanja. Također, veći fokus smo stavili i na saradnju sa drugim nevladinim 

organizacijama, i tako se nametnuli kao esencijalni faktor u izradi projektnih aplikacija za 

nevladin sektor. 

Zavidna je ove godine bila i saradnja sa obrazovnim institucijama, sa posebnim akcentom na 

srednje škole sa područja naše općine, gdje smo učestvovali u osiguranju najvećeg iznosa 

grant sredstava, kada su u pitanju aplikacije na kojima je  do sada radio Razvojni centar, o 

čemu će više riječi biti u nastavku. 

Također, važno je napomenuti da smo i ove godine održali visoki standard saradnje s 

Općinom Kakanj, čime smo dodatno potvrdili našu predanost unapređenju lokalne zajednice.  

Posvetili smo veću pažnju jačanju kapaciteta Razvojnog centra, u smislu osposobljenosti za 

pisanje i implementaciju projekata, kao i naše povezanosti sa ostalim razvojnim faktorima, 

razvojnim agencijama, komorama, međunarodnim organizacijama i sl., te održivosti same 

organizacije, te osiguranja rasta i razvoja. 

 

Projekti i drugi oblici direktne saradnje 

Privreda 

Javni pozivi Federalnog ministarstva razvoja, poduzetništva i obrta za 2023. Godinu 

- Javni poziv „Jačanje konkurentnosti malih i srednjih preduzeća“ 

Asistenciju u pripremi projektnih aplikacija smo pružili ka ukupno 3 (tri) firme (d.o.o.) koje 

su aplicirale sa projektnim prijedlozima – PDVM Elektrovar d.o.o., CS Processing d.o.o. i 

Industrija 4B d.o.o.. 

Dvije aplikacije su bile uspješne Industrija 4B (17.848,90 KM) i  CS Processing 

d.o.o.(7.000,00 KM), a obe su se ticale nabavke opreme za proizvodne pogone pomenutih 

firmi.  

Ukupni iznos odobrenih sredstava za sufinansiranje je iznosio 24.848,90 KM.  

Kroz uspješne projekte su također zaposlene 3 (tri) osobe. 

- Javni poziv "Poticaj za razvoj obrta i srodnih djelatnosti" 

U okviru ovog Javnog poziva asistenciju u pripremi aplikacija smo pružili ka ukupno 4 

(četiri) firme (obrta) koje su aplicirale sa projektnim prijedlozima – Kamenorezačka radnja 

Gramer Kakanj; Uslužni obrt INOX METAL; Samostalni poljoprivrednik Mirnesa Fejzic i 

Samostalni poljoprivrednik Rebija Bliznović.  

Projekti firmi Kamenorezačka radnja Gramer Kakanj (7000,00KM) i Uslužni obrt INOX 

METAL (6400,00 KM) su bili uspješni. Projekat je podrazumjevao nabavku opreme – mašine 

za obavljanje djelatnosti podnosioca prijave.  

Ukupni iznos odobrenih sredstava za sufinansiranje je iznosio 13.400,00 KM.  

Javni pozivi Ministarstva privrede ZDK za 2023. godinu   

- Javni poziv za prikupljanje zahtjeva za odobravanje i dodjelu (refundiranje) 

finansijskih sredstava namjenjenih podršci razvoja ženskog poduzetništva 

Za ovaj Javni poziv pripremili smo tri (3) aplikacije za privredne subjekte sa područja općine 

Kakanj, ciljano, obzirom na uslove javnog poziva, za subjekte koji u svojoj vlasničkoj 

strukturi imaju za većinskog vlasnika ženu. Aplikacije su se odnosile na refundaciju troškova 

nabavke opreme u pogone za proizvodnju u firmama CS Processing d.o.o. (15.000,00 KM), 

Proizvodna djelatnost Mevla wood (15.000,00 KM) i Proizvodni obrt „HUREM“ (7.842,86 

KM).  

Sa zadovoljstvom ističemo da su sve tri aplikacije bile uspješne, te ukupni iznos odobrenih 

sredstava za refundaciju troškova je iznosio 37.842,86 KM.  

- Javni poziv za odabir korisnika „Programa podrške razvoju konkurentnosti 

privredu/gospodarstva (investiranje u opremu, obuke radne snage, promocija i 

sajmovi, standardi i kontrola kvalitete, patenti)“ za 2023. godinu 

Za ovaj javni poziv pružili smo asistenciju u pripremi projektne dokumentacije firmi „INKOS 

EXPORT IMPORT“ – d.o.o. Kakanj. 

Ukupni iznos odobrenih sredstava je iznosio 29.530,54 KM.  

- Javni poziv za prijavu malih i srednjih poduzeća kao korisnika inovacijske vaučer 

sheme - INTERA Tehnološki park 

U okviru  projekta BOOST kojeg podržava projekt “Inovacija i digitalizacija malih i srednjih 

poduzeća u Bosni i Hercegovini/EU4DigitalSME“, pripremili smo 1 (jednu) aplikaciju za 

kompaniju SIM KOMERC d.o.o. Kakanj. Projekat podrazumjeva digitalnu transformaciju i 

integraciju poslovnih procesa. Trenutno, čekamo rezultate po ovom Javnim pozivu. 

- Federalni zavod za zapošljavanje – programi sufinansiranja zapošljavanja 2023.  

U okviru ovog Javnog poziva poslali smo jednu prijavu za firmu MB Gradnja Kakanj. Prijava 

je bila uspješna i podrazumjevala je sufinansiranje zapošljavanja 4 (četiri) osobe na period 

od 12 mjeseci (12x550,00 KM). 

Ukupni iznos odobrenih sredstava je iznosio 26.400,00 KM 

Kada je u pitanju Program sufinansiranja zapošljavanja Roma - FZZO(objavljen 15.12.2023) 

pripremili smo aplikacije za dvije kompanije – SIM Komerc d.o.o. Kakanj i M-ENS Group 

d.o.o. Kakanj. Kompanije su potraživale zapošljavanje za po 3 (tri ) radnika. Rezultati ovih 

programa do trenutka pisanja izvještaja nisu bili poznati. 

- Fond za zaštitu okoliša - JAVNI POZIV za dodjelu sredstava iz budžetske podrške EU 

za provođenje mjera energijske efikasnosti u mikro, malim i srednjim preduzećima za 

2023. godinu JP BPEU MMSP 2023-1.. 

U okviru ovog Javnog poziva smo pružili asistenciju u pripremi aplikacije za dvije firme sa 

područja općine Kakanj.  

Naime, poslane su aplikacije za firmu Trako Company d.o.o. (traženi iznos sufinansiranja 

11.251,76 KM), te za firmu SIM.KOMERC d.o.o. Kakanj (traženi iznos sufinansiranja 

43.650,24 KM), 

Trenutno, još uvijek nisu poznati rezultati javnog poziva. Aplikacija je podrazumjevala 

sufinansiranje provođenja jedne ili više mjera energijske efikasnosti na objektima pomenutih 

kompanija. 

Također, u okviru poziva Fonda za zaštitu okoliša koji se odnosio na stambene objekte, 

pružili smo konsultacije povodom uslova apliciranja za 3 fizička lica. 

- Challenge 2 Change – Javni poziv Challenge fonda za prijavu inovativnih projektnih 

ideja 

U okviru programa Chalenge 2 Change 3.0 objavljena su 2 (dva)  Javna poziva u toku godine.  

U okviru prvog javnog poziva izvršili smo prijavu sa projektnom aplikacijom za dva (2) 

privredna subjekta iz Kaknja i to Industrija 4B d.o.o. i CS Processing d.o.o. Kakanj. Nažalost 

obe aplikacije su bile neuspješne. U okviru drugog Javnog poziva u toku 2023. Godine, 

izvršili smo prijavu sa projektnom aplikacijom za firmu M-ENS Group d.o.o. Kakanj. 

Aplikacija je podrazumjevala nabavku opreme u vrijednosti od 10.000,00 EUR. Rezultati 

ovog javnog poziva još uvijek nisu poznati. 

- Projekat „Pokreni svoj posao u Kaknju“ 

Za naš lokalni program samozapošljavanja pružili smo asistenciju 3 (tri) subjekta u pripremi 

njihovih aplikacija, izradivši biznis planove za iste. U pitanju su subjekti UO Master gradnja, 

Jungle store d.o.o., te Imoklin Touristic Aranžman Two d.o.o.  Sve aplikacije su bile uspješne, 

te su aplikanti ostvarili pravo na općinske poticaje za refundaciju troškova osnivanja, 

refundaciju poreza i doprinosa, te nabavku opreme.  

Također, pored programa „Pokreni svoj posao u Kaknju“, pomoć u pripremi aplikacija pružili 

smo prema kompanijama koje su aplicirale na Javne pozive Općine Kakanj -  Sufinansiranje 

troškova zapošljavanja  radnika“ (3 subjekta) i „Sufinansiranje troškova nabavke mašina i 

opreme za poduzetnike i obrtnike“ (2 subjekta). Sve aplikacije su bile uspješne. 

- Ostali oblici saradnje sa privredom 

U okviru našeg redovnog poslovanja, jedna od „usluga“ koje pružamo prema budućim 

poduzetnicima jeste - asistencija u registraciji firme. Tako, u toku 2023. godine pomoć pri 

registraciji firme pružili smo ka ukupno 4 kompanije - Master Gradnja, Imoklin Touristic 

Aranžman two d.o.o. Kakanj, Neha Global d.o.o Kakanj, VIRIDIS d.o.o. 

 

Obrazovne institucije 

Krajem 2022. Godine za Gimnaziju „Muhsin Rizvić“ Kakanj  izvršili smo pripremu projektne 

aplikacije (u potpunosti) „Adaptacija i opremanje prostorija gimnazije „Muhsin Rizvić“ 

Kakanj“. Projekat je podrazumjevao potpuno renoviranje svih učionica i prostorija (zbornice, 

hodnika, toaleta) unutar zgrade gimnazije, te nabavku novih stolova i stolica, nabavku 

modernih nastavnih pomagala, projektora, pametnih tabli i sl. Projektna aplikacija je predata 

prema Ministarstvu za obrazovanje, nauku, kulturu i sport ZDK – Vrijednost projekta  

379.948,84KM.  

Ponosno ističemo da je za ovaj projektni prijedlog odobren iznos od 250.000,00 KM u 

Budžetu Zeničko-dobojskog kantona. Projekat je implementiran u drugoj polovici 2023. 

godine, te su grant sredstva iskorištena za infrastrukturne-građevinske radove. Projekat su 

odlučili kao partneri podržati Općina Kakanj i firma Plama Pur BH d.o.o. Kakanj.  

Ovo je ujedno i najveći iznos odobrenih grant sredstava, kada su u pitanju aplikacije na 

kojima je  do sada radio Razvojni centar, te nam je zadovoljstvo da smo bili dio ove razvojne 

priče u obrazovanju. 

Nastavno na prethodno spomenuto, krajem 2023. Godine, održali smo sastanak sa upravom 

Srednje tehničke škole „Kemal Kapetanović“ Kakanj, Gimnazije „Muhsin Rizvić“ Kakanj i 

direktoricom firme „Delibašić Poliuretani“ d.o.o. Kakanj, na kojem smo definisali projektni 

plan i aktivnosti, te počeli sa pripremom projektne aplikacije „Adaptacija i opremanje 

prostorija Srednje tehničke škole „Kemal Kapetanović“ Kakanj“. Naime, imamo namjeru 

pripremiti sličan projekat za našu srednju tehničku školu, te aplicirati sa istim prema 

Ministarstvu za obrazovanje, nauku, kulturu i sport ZDK, kao i ostalim donatorima, naravno 

uz podršku lokalne privrede. Trenutno je završen Elaborat o renoviranju i adaptaciji školskih 

prostorija objekta Srednje tehničke škole u Kaknju, izrađen od strane certificiranog 

građevinskog inženjera, a izrada projekta i projektne dokumentacije je u završnoj fazi.  

Nevladine organizacije 

Kada su u pitanju nevladine organizacije nastojali smo ojačati i produbiti saradnju sa 

eminentnim organizacijama sa područja općine Kakanj, kako bi stvorili jednu mrežu 

partnerskih subjekata, te kako bi se nametnuli kao poželjan partner i saradnik. 

Naše aktivnosti u ovom sektoru vezale su se za izradu projektnih apliakcija, stvaranje 

partnerstava, održavanje edukacija, konsultiranje i pružanje savjeta. 

Fondacija Muharem Berbić – U saradnji sa FMB, početkom prošle godine izradili smo i 

predali aplikaciju na Javni poziv Mreže mira za lokalne resursne organizacije. Ukupan budžet 

projekta je iznosio 93.000,00 $, međutim nažalost aplikacija je bila neuspješna. Također, 

FMB-u smo pružili asistenciju u izradi 2 aplikacije za prijavu na JP Kantonalnog ministarstva 

obrazovanja, nauke, kulture i sporta – Kreativni svijet omladine, te na JP Federalnog 

ministarstva civilnih poslova – Tvornica kulture.  

Centar za podršku Roma „Romalen“ Kakanj – u prethodnoj godini smo intenzivirali saradnju 

sa jednom od najaktivnijih kakanjskih NVO. Naime, sa Romalen smo potpisali Memorandum 

o saradnji u oblasti jačanja zapošljivosti ugroženih kategorija, u okviru projekta „Integralni 

pristup ka socijalnoj uključenosti“ (IASI). Ovaj Memorandum je stvorio osnovu za saradnju 

između dvije organizacije u pogledu radionica, seminara, obuka i drugih aktivnosti koje su se 

realizovale u cilju jačanja zapošljivosti i podrške ugroženim kategorijama.  

Tokom 2023. godine u saradnji sa Romalen, u prostorijama Info centra općine Kakanj (u 

kojem se nalazi i kancelarija Razvojnog centra), kao i na drugim lokacijama održali smo 6 

(šest) edukativnih radionica koje su se vezale za teme zapošljavanja i poduzetništva, na  

 



RAZVOJNI CENTAR OPĆINE KAKANJ 
DEVELOPMENT CENTER OF MUNICIPALITY OF 

KAKANJ 
Ulica/Street: Ulica branilaca bb 
Post code: 72240 Kakanj, BiH 

ID: 4219005160002 
Email: info@razvojnicentar.ba 

Website: www.razvojnicentar.ba 
 

RAZVOJNI CENTAR OPĆINE KAKANJ 

DEVELOPMENT CENTER OF MUNUCIPALITY OF KAKANJ  
Registrovano pri Ministarstvu pravde BiH – Rješenje br. UP09-07-1-430/18, ID broj: 4219005160002 

TRN: SBERBANK BH d.d. broj: 1406031130001379 

www.razvojnicentar.ba 

   

      

  

  

     

 

kojima je učestvovalo više desetina korisnika iz marginalizovanih i ugroženih skupina 

stanovništva.  

Također,zajednički smo organizovali Okrugli stol za poslodavce sa područja općine Kakanj, 

te sve krunisali organizacijom Foruma za zapošljavanje krajem godine na kojem smo sa 

poslodavcima, predstavnicima lokalne samouprave, međunarodnih organizacija, biroa za 

zapošljavanje, NVO,  razgovarali o potencijalima za zapošljavanje marginaliziranih i 

ugroženih grupa stanovništva. 

U svakom slučaju nastojati ćemo našu kvalitetnu i plodonosnu saradnju sa Romalen ojačati i 

intenzivirati i u tekućoj godini. 

Udruženje „Vatrogasno društvo Kakanj“ – za ovo kakanjsko udruženje smo pripremili 

aplikaciju za Javni poziv Kantonalne uprave civilne zaštite ZDK koji se odnosio na 

dobrovoljna vatrogasna udruženja. Aplikacija je bila uspješna, te je odobren iznos grant 

sredstvana od 5.000,00 KM za nabavku opreme za ovo udruženje. 

Također, pohvalićemo se i dobrom saradnjom u polju projektnog menadžmenta, tehničke 

podrške, zajedničkog nastupa, partnerstava i savjetovanja sa organizacijama poput Saveza 

poljoprivrednih Udruženja - Savez KAP, Crveni križ Kakanj, Udruženje Skitnica, Udruženje 

osoba oboljelih od dijabetesa „Slatki život“ Kakanj itd. 

 

Sportski klubovi 

Kada je u pitanju sport i sportske organizacije, i ove godine imali smo priliku pružiti 

asistenciju u pripremi aplikacija za lokalne sportske klubove. 

Naime u aplikacijama prema Federalnom ministarstvu kulture i sporta - Javni poziv za 

raspodjelu dijela prihoda ostvarenih po osnovu naknada za priređivanje igara na sreću, 

pripremili smo aplikacije za  TKD Klub Nur Kakanj (5.000,00KM)  i Judo Klub Kakanj 

(4.000,00 KM). Obe aplikacije bile su uspješne, te je ukupan iznos odobrenih sredstava 

iznosio 9.000,00 KM. 

Također, za Judo Klub Kakanj smo pripremili još tri uspješne aplikacije, jedna prema 

Federalnom ministarstvu obrazovanja i nauke (3.000,00 KM za organizaciju kampa Bočica) 

te dvije prema kantonalnom nivou (JP Ured premijera – 1.000,00 KM i JP za sport – 6.360,00 

KM) ukupnog iznosa odobrenih grant sredstava 10.360,00 KM. 

Općina Kakanj 

Sa lokalnom samoupravom smo i ove godine nastavili usku saradnju na polju ekonomskog 

razvoja, poticajnih programa, međunarodnih projekata.  

Kao jedan od najbitnijih projekata u prethodnoj godini, prepoznavajući ciljeve iz Strategije 

razvoja općine Kakanj 2021-2027, pripremili smo projekat Coworking prostora „Kakanj 

Business Nexus“. Projekt uspostave coworking prostora u Kaknju je inicijativa koja je 

namijenjena rješavanju potrebe/problema s kojima se suočava lokalna zajednica. Postoji 

potreba za fleksibilnim radnim mjestima i prilikama za umrežavanje i saradnju s drugim 

freelancerima, poduzetnicima i predstavnicima malih firmi. Coworking prostor bi mogao biti 

odličan izbor za lokalnu zajednicu poduzetnika, freelancera, start-upova, malih obrtnika, 

studenata. Mjesto susreta i prostor bi pružio fleksibilnost, prilagodljivost i priliku za 

umrežavanje i saradnju, što bi moglo pomoći u razvoju i napretku lokalne zajednice. Za ovaj 

projekat smo pripremili potpunu aplikaciju sa idejnim rješenjem i prijedlogom lokacije. U 

saradnji sa općinskom administracijom, ovim projektom aplicirali smo prema međunarodnim 

donatorima poput Ambasade Češke Republike, te Evropske Unije (Program Interreg Danube). 

Vrijednost ovog projekta iznosi  92.255,74 KM. U narednom periodu nadamo se pozitivnim 

rezultatima ovog projekta. 

Također, i u protekloj godini nastavili smo učešće u provedbi aktivnosti sa Općinom Kakanj u 

okviru CARITAS-ovog projekta „Local economic developement (LED) – Lokalni ekonomski 

razvoj (LER)“. Kao dio tima i kao kontakt osoba za predmetni projekat direktor je učestvovao 

na fokus grupi sa kakanjskim privrednicima, a sa lokalnim NVO smo obradili Upitnik od 

strane donatora.  

Pored navedenog, kada je u pitanju CARITAS Švicarske, direktor Razvojnog centra je član 

Komisije za realizaciju Programa zapošljavanja marginaliziranih kategorija društva sa 

područja općine Kakanj u okviru Projekta ,,Integralni pristup ka socijalnom uključivanju" 

(IASI) – projekta koji provodi Općina Kakanj u saradnji sa Caritasom. Trenutno se provode 

aktivnosti na formiranju Javnog poziva za korisnike i poslodavce. 

U toku naših redovnih poslovnih aktivnosti Općini Kakanj smo redovno pružali asistenciju u 

organizaciji događaja poput sastanaka između lokalnih aktera (privrednika, NVO) i 

međunarodnih organizacija, komora i slično. Tako, bili smo uključeni u organizaciju Info 

sesije USAID programa Diaspora Invest; Okruglog stola – Unaprijeđenje saradnje dva mjesta 

učenja u općini Kakanj – u organizaciji Privredne komore ZDK; Radionica „Strateški 

Program podrške razvoju poslovnog sektra općine Kakanj“ -  USAID projekat INSPIRE, itd. 

Početkom godine, Službi za privredu, urbanizam i zaštitu okoline dostavili smo niz različitih 

prijedloga za poticajne programe u privredi. Naknadnom komunikacijom i saradnjom, 

formiran je Javni poziv „Sufinansiranje troškova nabavke mašina i opreme za poduzetnike i 

obrtnike“. 

Također, shodno obostranim nastojanjima i zalaganjima, u protekloj godini smo poduzeli 

aktivnosti koje trenutno rezultiraju podnošenjem aplikacija na EU fondove, čime smo naročito 

zadovoljni. Naime, uspješnom saradnjom sa Sektorom za razvoj, kroz partnerski pristup 

trenutno pripremamo tri aplikacije prema programima finansiranim od strane Evropske Unije 

- Interreg Danube, EU4Employment - ILO, URBACT. 

 

EDUKACIJE – seminari, webinari i info sesije 

U toku prethodne godine, kao organizacija učestvovali smo na većem broju seminara, info 

sesija i webinara koji se tiču djelokruga rada Udruženja Razvojni centar općine Kakanj. Kao 

najbitnije izvojili bismo učešće na Akademiji izrade EU projekata u organizaciji Centra za 

promociju civilnog društva.  Akademija izrade EU projekata koju sprovodi CPCD SMART 

centar za obrazovanje odraslih je akreditovana od strane Ministarstva odgoja i obrazovanja 

KS u skladu sa Zakonom o obrazovanju odraslih KS. Edukacija traje 60 časova nastave u 

CPCD centru za obrazovanje odraslih i 60 sati rada kod kuće, a uz višemjesečno učenje 

polaznici dobijaju i mentorsku podršku tokom svake faze izrade svog projektnog prijedloga 

tokom trajanja edukacije. Nastavni plan i program je praćen adekvatnim Udžbenikom 

Akademije izrade EU projekata. Direktor je uspješno završio Akademiju, te položio test sa 

zavidnim rezultatima. 

Pored Akademije, učestvovali smo na nizu seminara, konferencija i radionica od kojih 

ističemo - dvodnevni seminar u organizaciji OSCE-a „Društvena kohezija i osnove 

istraživačkog procesa“; radionica – Razmjena iskustava sa Najljepšim selima svijeta; 

Konferencija Business information Hub – Privredna komora FBiH; Konferencija Pravo na 

pravdu – Evropska Unija u BiH. 

Pored navedenog, ponosni smo i na činjenicu da smo, u saradnji sa CPCD-om, u februaru 

2023. godine, organizovali tematski događaj u okviru projekta „E-Upoznajemo“, u velikoj sali 

Doma kulture u Kaknju. U okviru događaja je između ostalog održana i panel diskusija na 

temu „Naša zajednica na putu u EU – kapaciteti, prilike, izazovi“, nekoliko predavanja, 

priredba. Cilj ovih tematskih događaja jeste promovisanje vrijednosti Evropske unije i 

nastojanje da se doprinese razumijevanju i prihvatanju prednosti koje EU ima za građanke i 

građane BiH. Direktor Razvojnog centra općine Kakanj je također bio moderator panel 

diskusije i jedan od predavača. 

